ՀԻՄՆԱՎՈՐՈՒՄ
«ՃԱՆԱՊԱՐՀԱՅԻՆ ԴԵՊԱՐՏԱՄԵՆՏ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «ՃԱՆԱՊԱՐՀԱՅԻՆ ԴԵՊԱՐՏԱՄԵՆՏ» ՀԻՄՆԱԴՐԱՄԻ ՎԵՐԱԿԱԶՄԱԿԵՐՊԵԼՈԻ, ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ ԵՎ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 15-Ի N 1304-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի ընդունման անհրաժեշտություն
 	Իրավական ակտի ընդունումը պայմանավորված է «Ճանապարհային դեպարտամենտ» պետական ոչ առեվտրային կազմակերպությունը «Ճանապարհային դեպարտամենտ» հիմնադրամի վերակազմակերպելու անհրաժեշտությամբ:

Կարգավորման հարաբերությունների ներկա վիճակը և առկա խնդիրները.

 	«Ճանապարհային դեպարտամենտ» ՊՈԱԿ-ը (վերանվանվել է ՀՀ կառավարության 26.12.2019թ. թիվ 1969–Ա որոշմամբ, այսուհետ՝ ՊՈԱԿ) ստեղծվել է Հայաստանի Հանրապետության կառավարության 2016 թվականի դեկտեմբերի 15-ի թիվ 1304-Ա որոշմամբ` «Տրանսպորտի ծրագրերի իրականացման գրասենյակ» պետական հիմնարկի վերակազմավորման ճանապարհով վերակազմակերպման և «Հյուսիս-հարավ  ճանապարհային  միջանցքի ներդրումային ծրագրի իրականացման կազմակերպություն» պետական ոչ առևտրային կազմակերպության՝ Կազմակերպությանը միացման ճանապարհով վերակազմակերպման միջոցով: Հետագայում ՊՈԱԿ-ին են վերապահվել նաև ՀՀ կառավարության 2019 թվականի մարտի 29-ի թիվ 305-Ա որոշմամբ լուծարված «Հայաստանի ավտոմոբիլային ճանապարհների տնօրինություն» ՊՈԱԿ-ի լիազորությունները:
ՊՈԱԿ-ը գործում է ՀՀ տարածքային կառավարման և ենթակառուցվածքների նախարարության համակարգում:
Ներկայում «Ճանապարհային դեպարտամենտ» ՊՈԱԿ-ը հանդիսանում է ճանապարհաշինության բնագավառի նեղ մասնագիտական կառույց, որն իրականացնում է ճանապարհային բնագավառին առնչվող, ինչպես վարկային, դրամաշնորհային միջոցներով ֆինանսավորվող, այնպես էլ պետական բյուջեի միջոցների հաշվին իրականացվող մի շարք ծրագրեր, այդ թվում իրականացնում է վարկային, դրամաշնորհային միջոցներով ֆինանսավորվող ծրագրերի շրջանակներում ձեռքբերվող աշխատանքների, ծառայությունների գնման գործընթացը, կնքված պայմանագրերից բխող պարտավորությունների նկատմամբ իրականացնում է հսկողություն: ՊՈԱԿ-ն իրականացնում է հսկողություն միջպետական, հանրապետական  նշանակության ավտոմոբիլային ճանապարհների ընթացիկ ձմեռային և ընթացիկ ամառային աշխատանքների, նույն ճանապարհների միջին նորոգման աշխատանքների նկատմամբ: ՊՈԱԿ-ն իրականացնում է նաև այլ նեղ մասնագիտական  գործառույթներ, այդ թվում ավտոմոբիլային ճանապարհային ցանցի զարգացման, oգտագործման և պահպանման վերաբերյալ գիտական հետազոտությունների, լաբորատոր և փորձարարակոնստրուկտորական աշխատանքների իրականացում, ընդհանուր oգտագործման ավտոմոբիլային ճանապարհների ծածկի անհարթության միջազգային ինդեքսի մշտադիտարկում, ավտոմոբիլային ճանապարհների գույքագրում, ճանապարհային երթևեկության անվտանգության ապահովման նպատակով ճանապարհատրանսպորտային պատահարների առաջացման պատճառների վերաբերյալ տվյալների ուսումնասիրություն, վերլուծություն, վարկային ծրագրերի շրջանակներում միջազգային վարկային կազմակերպությունների բնապահպանական և սոցիալական պաշտպանության քաղաքականությանը համապատասխան միջոցառումների իրականացման օժանդակություն և այլն: 
ՊՈԱԿ-ն իր ծավալուն կանոնադրական խնդիրների իրականացման համար պետական բյուջեից ստանում է դրամաշնորհ, որը չի բավարարում կանոնադրական խնդիրների արդյունավետ, բարձր որակով իրականացնելու համար: Ներկայում ՊՈԱԿ-ը որպես ձեռնարկատիրական գործունեություն իրականացնում է ճանապարհաշինական նյութերի և արտադրանքների լաբորատոր փորձաքննությունների ծառայություններ: Թեպետ նշված ծառայություններից ստացված գումարն ամբողջությամբ ուղղվում է ՊՈԱԿ-ի կանոնադրական խնդիրների իրականացմանը, այդ գումարը նույնպես բավարար չէ կանոնադրական խնդիրների արդյունավետ իրականացման համար, իսկ պետական ոչ առևտրային կազմակերպության կարգավիճակի իրավական կարգավորումը հնարավորություն չի տալիս այլ աղբյուրներից ներդրումներ կատարել, ինչը միայն կաշկանդում է ՊՈԱԿ-ի գործունեությունը և բացասաբար է անդրադառնում կանոնադրական խնդիրների իրականացման արդյունավետության վրա:  
Բացի այդ՝ ճանապարհաշինական ծրագրերի իրականացման արդյունավետությունը բարձրացնելու համար նպատակահարմար է ստեղծել հնարավորինս անկախ մասնագիտական կառույց, որն իրականացնելով ճանապարհաշինական ծրագրերի հսկողություն, կունենա անհրաժեշտ կարողություններ, կլինի  հնարավորիս անկախ, ինչը կապահովվի մասնագիտական կառույցի  անկաշկանդ գործունեությունը: ՊՈԱԿ-ի կազմում գործում է ճանապարհաշինական նյութերի և արտադրանքների փորձաքննության լաբորատորիա, ինչը կարևոր գործիք է հսկողության իրականացման համար, սակայն, քանի որ  ճանապարհաշինարական ծրագրերի Պատվիրատուն  ՀՀ տարածքային կառավարման և ենթակառուցվածքների նախարարությունն է, ուստի փորձաքննության անկախության անհրաժեշտությունից ելնելով ՊՈԱԿ-ը հսկողությունն իրականացնելիս չի կիրառում նշված գործիքը, ինչը բացասաբար է ազդում հսկողության որակի վրա:
[bookmark: _GoBack]Ստեղծված իրավիճակում՝ ճանապարհաշինության բնագավառում արդյունավետ մասնագիտական կառույցի ստեղծման համար անհրաժեշտ նախադրյալներ ապահովելու համար, հիմք ընդունելով «Պետական ոչ առևտրային կազմակերպության մասին» օրենքի 24-րդ հոդվածի 1-ին մասի պահանջներով, նախագծով առաջարկվում է «Ճանապարհային դեպարտամենտ» ՊՈԱԿ-ը վերակազմակերպել «Ճանապարհային դեպարտամենտ» հիմնադրամի, ինչը հնարավորություն կտա ընդլայնել վերջիննիս ֆինասավորման աղբյուրները՝ բարձրացնելով կանոնադրական խնդիրների արդյունավետ իրականացումը, սահմանել հնավորինս անկախ մարմին, որը կունենա անհրաժեշտ կարողություններ ճանապարհաշինական ծրագրերի նկատմամբ հսկողություն իրականացնելու համար:

Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

Նախագիծը 2021 թվականի պետական բյուջեում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:

Ակնկալվող արդյունք
Որոշման ընդունումը կնպաստի ճանապարհաշինական ծրագրերի իրականացման արդյունավերության բարձրացմանը:







